Ташаккули абзорњои тањдиди гурўњњои ифротї бар мафкураи љавонон ва роњњу усулњои пешгирии он 
Дар ҷаҳони муосир равандҳои пурпечутоб таҳдиду хатарҳо, шаклу усулҳои нави тахрибкориву монеагузорӣ, садди роҳи рушду пешрафти давлатҳо гардида, дар баъзе маврид хатари аз байнравии истиқлоли давлатҳоро ба вуҷуд овардааст. Рақобат миёни қудратҳои ҷаҳонӣ ва минтақавӣ барои ба фазои геополитикии худ ворид кардани ин ё он мамлакат бо шиддат идома дошта, инчунин, соҳиб шудан ба сарватҳои табиии ҳавзаи зери нуфузи худ аз равишу воситаҳои гуногун истифода гардида истодааст. Аз ҷумла, истифодаи ҳаракатҳои террористиву экстремистӣ ҳамчун воситаи фишороварӣ ба кишварҳои гуногуни дунё одати маъмулии баъзе қудратҳои ҷаҳонӣ шудааст, ки ба таври ошкору ниҳон аз онҳо ҷонибдорӣ ва маблағгузорӣ менамоянд.

Бо дарки амиқи пайомадҳои манфии мушкилоти ифротгароӣ, терроризм, гардиши ғайриқонунии маводи мухаддир ва дигар ҷиноятҳои муташаккили фаромиллӣ, ки ба таъмини амнияти минтақавии Осиёи Марказӣ таъсиргузор мебошанд, Пешвои миллат масоили таъмини амнияти миллӣ ва минтақавиро ҳамчун вазифаҳои муҳимтарин ва афзалиятноки сиёсати хеш медонад. Ҳукумати Ҷумҳурии Тоҷикистон бо сарварии Пешвои муаззами миллат бар зидди ин зуҳуроти нангини аср муборизаи беамон мебарад. Дарёфти роҳу воситаҳои таъмини амнияти миллӣ ва минтақавӣ, пешгирӣ намудан аз таҳдиду хатарҳои муосир яке аз ҷанбаҳои асосии сиёсати хирадмандонаи Асосгузори сулҳу ваҳдати миллӣ – Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон маҳсуб меёбад.

Дар баробари ин, яке аз абзорњои маъмули тарѓиби идеологияи ифротї аз љониби гурўњњои тахрикї ин фазои интернетї ва майдони беканори шабакањои иљтимої ба њисоб меравад. Дар ҷаҳони имрӯз кам нафареро, хусусан миёни наврасону ҷавонон пайдо кардан мумкин аст, ки ҳадди ақал дар як шабакаи иҷтимоӣ саҳифа надошта бошад ва ё ба таври фаъол  аз ин шабакаҳо  истифода набарад. Бояд зикр намуд, ки ҳолат ва сатҳи истифодабарии шабакаҳои иҷтимоӣ пайваста аз ҷониби ширкатҳои бонуфуз мавриди таҳлил қарор дода мешавад. Тибқи яке аз таҳлилҳои ширкатҳои бонуфузи ноқилӣ (интернетӣ) ITU, APP Annie, GlobalWebIndex 62,5% аҳолии ҷаҳон аз интернет истифода намуда, шумораи корбарони интернет дар соли 2021 ба 192 миллион нафар (4%) афзуда, 4,95 миллиард нафарро ташкил намудааст. Теъдоди корбарони шабакаҳои иҷтимоӣ беш аз 10% афзоиш ёфта, ба 4,62 миллиард нафар расидааст, ки 58,4% шумораи умумии аҳолии ҷаҳонро ташкил медиҳад.

Дар ин миён, ҷавонон аудиторияи асосии шабакаҳои болозикрро ташкил намуда, вақту зеҳни онҳо бомаром бо ҳаёти маҷозӣ вобастагӣ пайдо мекунад.

Мутаассифона, бархе аз ҷавонон тарзи  истифодабарии ин шабакаҳоро надониста, фирефтаи маводњои тарѓиботии ҳар гуна гурӯҳҳо ва ташкилоти террористӣ ва экстримистӣ мешаванд. Бо дарназардошти ин, Асосгузори сулҳу ваҳдати миллӣ-Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон дар паёми имсолаи худ чунин иброз намуданд: «Созмонҳои террористӣ бо истифода аз технологияҳои муосири иттилоотӣ ва бо роҳи тафсири ғаразноки сарчашмаҳои динӣ дар мафкураи ҷавонони камтаҷрибаву ноогоҳ ғояҳои тундгароиро ҷой карда, онҳоро ба қатлу куштор, барҳам задани амният ва суботу оромӣ дар мамлакатҳои гуногун ташвиқ менамоянд».

Муҳаққиқони амрикоӣ Грегори Уотерс ва Роберт Постингс ҳисоб кардаанд, ки танҳо дар семоҳаи аввали соли 2018 дар шабакаи Facebook тақрибан 2 миллион матлабҳои таблиғкунандаи террористӣ ва ифротгароӣ, ки ба гурӯҳҳои террористии ”Давлати исломӣ” ва “Ал-Қоида” рабт дорад, ба нашр расидааст. Зеро ин гурӯҳҳо ҳамеша миёни мардум дар фазои маҷозӣ ба тартиби ахбороти бардуруғ, ки метавонад дар инсон нафратро ба вуҷуд оранд, машғуланд.

Ин гурӯҳҳо пайваста усули кории худро иваз карда ва ба чанд қисмҳо ҷудо шудаанд: таблиғоти худро як гурӯҳ тариқи меҳру муҳаббат, дигаре таввасути наворҳои қатлу куштор ва ахбороти сиёсиву динӣ, ки омили пайдо гардидани ҷанги мазҳабӣ шуда метавонад, пеш мебаранд.

Хулоса, ҳаракатҳои ифротї ва террористї аз тарафи баъзе кишварҳои манфиатдор ба хотири мустаҳкам гардонидани мавқеи геополитикӣ ва геостратегии хеш созмон дода шудаанд ва мақсаднок истифода шуда истодаанд. Албатта, истифодаи ҳаракатҳои террористӣ ва экстремистӣ барои расидан ба ҳадафҳои геополитикии худ, кори баъзе абардқудратонро осон менамояд. Аз ҳамин хотир, баъзе бозигарони байналмилалӣ ва минтақавӣ худро манфиатдор меҳисобанд, ки барои рушду нумӯъи гурӯҳҳои тундгаро мусоидат намоянд ва шароит фароҳам биёваранд, то аъзоёни ташкилотҳои террористиро паноҳгоҳ бидиҳанд. 
Вобаста ба ин, ҷавонон ҳамчун нерўи пешбарандаи ҷомеа набояд фирефтаи шабакаҳои иҷтимоӣ гарданд, балки ин шабакаҳоро барои баланд бардоштани сатҳи донишу маърифтаи худ истифода кунанд. Кӯшиш ба харҷ диҳанд, ки ҳамеша дар фазои иттилоотӣ манфиатҳои миллиро ҳифз намуда, дар таҳкими давлатдории миллӣ ва муаррифии фарҳанги волои миллати тоҷик дар фазои иттилоотӣ саҳм гузоранд. Ҳамеша посдори сулҳу ваҳдати миллӣ, муњофизи арзишҳои миллӣ ва пайрави сиёсати хирадмандонаи Пешвои муаззами миллат муњтарам Эмомалї Рањмон бошанд!
